
SAUDITORLIK TЕKSHIRUVINI 

DASTURIY TA’MINOT ASOSIDA 
TASHKIL ETISH: MUAMMO VA 

YECHIMLAR

Nazarova Kamola Sattorali qizi
Toshkent davlat iqtisodiyot universiteti mustaqil izlanuvchisi

Annotatsiya: Mazkur maqolada auditorlik tekshiruvini dasturiy ta’minot asosida tashkil etishning O‘zbekiston amali
yotidagi muammolar va ularni bartaraf etish masalalariga bag‘ishlangan bo‘lib, unda mazkur mavzuga oid iqtisodchi 
olimlar fikrlari tahlili, mavzuni tadqiq etish metodologiyasi, mavzuni tadqiq etishning dolzarbligi, tahlil va natijalar, tadqiqot 
natijasida erishilgan xulosa va takliflar hamda tadqiqotda foydalanilgan adabiyotlar keltirilgan. Shuningdek, maqolada, 
auditorlik tekshiruvi jarayonida auditga oid dasturiy ta’minotni qo‘llanilmasligiga ta’sir etuvchi omillar, xalqaro auditorlik 
amali yotida qo‘llaniladigan dasturiy ta’minot turlari hamda O‘zbekiston auditorlik amaliyotida ularni qo‘llash imkoniyatlari 
bayon etilgan.

Kalit so‘zlar: Auditorlik dasturiy ta’minoti, ITaudit, auditni avtomatlashtirish, AUDIT XP dasturi, buxgalteriya hisobining 
dasturiy ta’minoti, auditni avtomatlashtirish, dasturiy ta’minot imkoniyatlari, auditorlik axborot tizimlari, dasturiy ta’minot 
to‘plami, auditorlik usul va amallari, auditorlik dasturlar.
Abstract: This article is devoted to problems in the practice of Uzbekistan in organizing softwarebased inspections and 
their elimination, which analyzes the opinions of economists on this topic, the methodology for researching the topic, the 
relevance of research on the topic, analysis and results. The conclusions and suggestions made as a result of the study, 
as well as the literature used in the study, are presented. The article also describes the factors influencing the nonuse 
of audit software, the types of software used in international audit practice, and the possibilities of their use in the audit 
practice of Uzbekistan.

Key words: Audit software, IT audit, audit automation, AUDIT XP program, accounting software, audit automation, soft
ware capabilities, audit information systems, software package, audit methods and procedures, audit programs.
Аннотация: Данная статья посвящена проблемам в практике Узбекистана организации проверок на основе про
граммного обеспечения и их устранению, в которой анализируются мнения экономистов по данной теме, мето
дология исследования темы, актуальность исследования темы, анализ и результаты. Представлены выводы и 
предложения, сделанные в результате исследования, а также использованная в исследовании литература. Также 
в статье описаны факторы, влияющие на неиспользование аудиторского программного обеспечения, виды про
граммного обеспечения, используемые в международной аудиторской практике, и возможности их использования 
в аудиторской практике Узбекистана.

Ключевые слова: Программное обеспечение для аудита, ИТаудит, автоматизация аудита, программа AUDIT XP, 
программное обеспечение для бухгалтерского учета, автоматизация аудита, возможности программного обеспе
чения, информационные системы аудита, пакет программного обеспечения, методы и процедуры аудита, про
граммы аудита.

K I R I S H
Bugungi kunda Respublikamiz auditorlik faoliyatida qator muammo va kamchiliklar auditorlik faoliyati

ning yanada rivojlanishiga o‘z ta’sirini ko‘rsatmoqda. Xususan, “auditorlik tekshiruviga moliyaviy hisobotning 
haqqoniyligini tasdiqlashning kafolati emas, balki ortiqcha va malol keluvchi ma’muriy tartibtamoyil sifatida 
qaralmoqda” [8]. Shu boisdan, mamlakatimizda jahonda umumqabul qilingan zamonaviy normalar, standartlar, 
shu jumladan, moliyaviy hisobot va auditning xalqaro standartlarini bosqichmabosqich joriy etish asosida bux
galteriya hisobi va auditni xalqaro standartlarga moslashtirishni taqozo etmoqda.

Shuningdek, O‘zbekiston auditorlik amaliyotida auditorlik tekshiruvlarini rejalashtirish, o‘tkazish va 
bosqichlarida dasturiy ta’minotni qo‘llashning nazariy va uslubiy asoslarini takomillashtirish dolzarb ilmiy 
muam molardan sanaladi. Bunday muammolar jumlasiga, buxgalteriya hisobi va auditorlik faoliyati bo‘yicha 

normativhuquqiy hujjatlarda dasturiy ta’minot asosida mazkur faoliyatni amalga oshirish me’yorlarining aniq 
belgilanmaganligi, dasturiy ta’minot vositasida auditorlik tekshiruvini tashkil qilish va o‘tkazishning uslubiy jihat
lari yetarlicha chuqur tadqiq qilinmaganligi, auditorlik tashkilotlari yoki ularda faoliyat ko‘rsatuvchi auditorlarda 
dasturiy ta’minotdan foydalanish bo‘yicha yetarlicha amaliy ko‘nikma, bilim va tajribaning mavjud emasligi, das
turiy ta’minot asosida auditorlik riski, muhimlik darajasi, audit ish sifati va auditorlik tashkilotlari faoliyati sama
radorligi ko‘rsatkichlarini aniqlash hamda baholash uslubiyatining yaratilmaganligi hamda aksariyat auditorlik 
tashkilotlari dasturiy ta’minot asosida tekshiruvni amalga oshirish uslubiyatini o‘zining maxfiylik tamoyillariga 
rioya etish maqsadida sir saqlashi kabilarni misol qilib keltirish mumkin.

Yuqorida qayd etilgan muammolar bu borada auditorlik tekshiruvlarini dasturiy ta’minot asosida amalga 
oshirish uslubiyatini tadqiq etishning dolzarbligini ko‘rsatadi.

M A V Z U G A  O I D  A D A B I Y O T L A R  S H A R H I
“Keyingi yillarda hayotimizda “ITaudit” tushunchasi teztez tilga olinmoqda. Internet sahifalarida ITaudit 

xizmatini ko‘rsatishni taklif qilayotgan ko‘plab kompaniyalarni uchratishimiz mumkin. Xo‘sh, ITauditi o‘zi nima? 
U tashkilotlar yoki xususiy kompaniyalar uchun qanday ahamiyatga ega?. ITaudit – bu butun axborot tizimlari 
infratuzilmasini va uning alohida qismlarini o‘rganish hamda ekspert baholash xizmatidir” [1].

Auditorlik amaliyotida dasturiy ta’minot imkoniyatlaridan foydalanish masalalari xorijlik va O‘zbekistonlik 
olimlar tomonidan yetarlicha tadqiq etilgan. Jumladan, O‘zbekiston Respublikasi iqtisodiyot va Moliya vazirligi 
tomonidan buxgalteriya hisobi va auditorlik faoliyatini davlat tomonidan tartibga solishning yagona tizimini ishlab 
chiqish orqali auditorlik tashkilotlari va auditorlar ma’lumotlar bazasini yaratish maqsadida “Audit” dasturiy 
ta’minot to‘plami yaratildi[2]. Iqtisodchi I.Meliyev tomonidan jahon auditorlik amaliyotida keng qo‘llanilayotgan IT 
Audit: Auditor, Ekspress audit: PROF va AuditXP “Kompleks Audit” kabi dasturiy ta’minotlar imkoniyatlari qiyosiy 
tahlil etilib, ularni auditorlik tekshiruvini rejalashtirish, tekshiruvni amalga oshirish va yakunlash bosqichlarida 
qo‘llash imkoniyatlari o‘zaro solishtirilgan [3].

Iqtisodchi olim N.Karimovning ta’kidlashicha “avtomatlashtirilgan audit o‘tkazishda dasturlarning quyidagi 
guruhlaridan foydalaniladi:

● ofis dasturlari;
● huquqiy ma’lumotnoma tizimlari;
● buxgalteriya dasturlari;
● moliyaviy tahlil dasturlari;
● auditorlik faoliyati uchun maxsus dasturiy ta’minot” [4].
Yana bir o‘zbek iqtisodchisi K.B.Axmedjanovning ta’kidlashicha, “jahon amaliyotida auditorlik faoliyatini 

avtomatlashtirishda dasturlar kuyidagi tarkibiy qismlardan iborat bulishi lozim:
● audit jarayonida aks etuvchi iktisodiymatematik, iktisodiytashkiliy va axboriy modellardan;
● modellarni shakllantirishni ta’minlovchi texnik, dasturiy, axborot va boshqa vositalar” [5].
Xorijlik iqtisodchilar N.V.Gomolko va L.A.Popkovalarning fikrlariga ko‘ra, “auditorlik faoliyatini avtomat

lashgan tizimlar asosida yuritish quyidagi omillarga bog‘liq:
Buxgalteriya hisobi yoki auditorlik tekshiruvlarini avtomatlashtirish darajasi;
● auditorlik usul va amallarni qo‘llash jarayonlarining avtomatlashgan tizimlarni qo‘llash imkoniyatlarining 

mavjudligi;
● buxgalteriya hisobining avtomatlashtirilgan tizimlariga kirish imkoniyatlarining mavjudligi;
● buxgalterlik ma’lumotlarini qayta ishlash yoki dalilarni to‘plashning murakkablik darajasi.
Auditorlik faoliyatida dasturiy ta’minot quyidagi ikki guruhga bo‘linadi:
● umumiy va muammoli maqsadlar uchun amaliy dasturlar paketlari;
● maxsus auditorlik axborot tizimlari” [6].
Auditorlik amaliyotida qo‘llaniladigan “avtomatlashgan dasturlarni ikki toifaga bo‘lish mumkin:
1) auditorlik amallarini avtomatlashtirish dasturlari (auditorlik riski va auditorlik tanlashni amalga oshirish 

uchun foydalaniladi);
2) tahliliy dasturlar (matematik dasturlar yordamida korxona ma’lumotlarini tahlil qilish va testlashdan 

o‘tkazish uchun mo‘ljallangan).
Maxsus audit dasturlari yordamida quyidagi auditorlik amallari bajariladi:
● muayyan muddatlarga tegishli buxgalteriya hisobining aniq sohalarida amalga oshirilgan xo‘jalik oper

atsiyalarining auditi bo‘yicha auditorlik dasturlarini tayyorlash;
● audit natijalari bo‘yicha auditorlik xulosasini tayyorlash;
● auditorlik ish hujjatlarining saqlanishini ta’minlash” [7].

Tadqiqot davomida nazariy va amaliy o‘rganish, tizimli yondashuv, guruhlash, taqqoslama tahlil, kuzatuv, 
statistik tahlil, omilli tahlil qilish usullaridan samarali foydalanilgan. Olib borilgan tadqiqotlar asosida auditorlik 
tashkilotlari va auditorlik xizmatlari buyurtmachilari faoliyatida xalqaro standartlar asosida moliyaviy hisobotlarni 
tuzish va taqdim etish tartibi, moliyaviy hisobotlarni xalqaro standartlar asosida shakllantirish usullari, mazkur 
usullarni qo‘llash afzalliklari, kamchiliklari va mazkur usullardan foydalanishni takomillashtirish bo‘yicha tavsi
yalar shakllantirilgan.

T A H L I L  V A  N A T I J A L A R
Bugungi kunda g‘arbdagi, rossiyalik va mahalliy ishlab chiqaruvchilar auditorlik faoliyatini yuritish uchun 

avtomatlashgan dasturlarni ishlab chiqqanlar. Aloqa va axborotga ishlov beruvchi zamonaviy tizimlarga asos
langan yirik, ko‘pchilik foydalanishiga mo‘ljallangan tizimlar nom chiqargan. Ular auditorlar jamoasiga auditning 
birbiriga bog‘liq sohalarini bir vaqtda yuritish imkonini beradi, auditorlik tashkiloti rahbariyatiga esa oqilona 
boshqaruv qarorlarini qabul qilishi uchun ishonchli axborotni tezkor ravishda olish imkonini beradi. Ba’zi yirik 
auditorlik tashkilotlari, ayniqsa, xalqaro auditorlik tashkilotlari auditni avtomatlashtirishning xorijiy dasturiy vosi
talarini muvaffaqiyatli qo‘llab kelmoqdalar. Bir tomondan buning sababi ayon, zero ularning ishlab chiquvchilari 
bugungi kunda bozorimizda yirik audit obyektlari uchun eng zamonaviy, yangi texnologik asosga qurilgan kom
pleks yechimlarni taklif etmoqdalar.

Biroq ko‘pgina afzalliklarga qaramay, hisob va auditni avtomatlashtirish tizimlarining mahalliy bozorda 
keng tarqalishiga ularning quyidagi jihatlari to‘sqinlik qilmoqda:

Auditorlik dasturiy ta’minotining yuqori xarid qiymati;
● o‘qitish va kuzatishning qimmatligi. Bunda qonun hujjatlaridagi o‘zgartirishlarni hisobga olish ishlab 

chiquvchi firmalarning o‘zimizdagi vakolatxonalari mutaxassislari tomonidan dasturlarga uzoq vaqt (2 
oydan 3 oygacha) qo‘shimcha ishlov berishni talab etadi;

● uzoq muddat – yarim yil va undan ortiq vaqtda joriy etilishi;
● professional dasturchi tomonidan foydalanuvchining aniq ehtiyojlariga moslashtirilishi va tuzatish kiritili

shining talab etilishi;
● milliy audit o‘tkazish amaliyoti sharoitlariga va milliy hisob tizimi xususiyatlariga moslashtirishning mush

kulligi, buning sababi shundaki, ularda biznes yuritishning o‘ziga xosligi va milliy qonun hujjatlarining 
xususiyatlari hisobga olinmaydi.

Auditorlik faoliyatini avtomatlashtirish vazifasining murakkabligi tufayli dasturiy ta’minotdan foydalanish
ning samaradorligi asosan uning amalga oshirilishiga, foydalanuvchilarni tayyorlashga (o‘qitishga), audit korx
onasining ishlanmalari va usullarini yangi dasturiy mahsulotga moslashishiga bog‘liq bo‘ladi. Dasturiy ta’minotni 
amalga oshirish bosqichida foydalanuvchilar quyidagi asosiy muammolarga duch kelishlari mumkin:

● audit tashkilotlarida dasturdan malakali foydalanishni ishonib topshirish mumkin bo‘lgan xodimlarning 
yo‘qligi;

● auditorlik tashkilotlarida rasmiylashtirilgan audit uslublarining yo‘qligi;
● dastur auditorning o‘rnini bosuvchi emas, balki yordamchi ekanligini ko‘pchilik hollarda noto‘g‘ri tushu

nish, chunki aynan auditor audit o‘tkazish vaqtida qaror qabul qilishi, rasmiylashtirilgan vositalarni 
baholashi va tanlashi talab qilinadi;

● xodimlarning har bir ijrochining ishini nazorat qilish mexanizmining paydo bo‘lishiga yashirin yoki ochiq 
qarshiligi, chunki tizimlar bilan ishlash bandlikning va ish vaqtidan samarasiz foydalanishning shaffofli
gini oshiradi. Xulosa qilib aytganda, avtomatlashtirish tizimida turgan muammolar ro‘yxati tobora o‘sib, 
kengayib borishi bilan birga, ularni hal qilish yo‘llari ham orqada qolmasdan, zamonaviy sharoitlarga 
moslashib bormoqda.

Auditorlik faoliyatining avtomatlashtirilgan axborot tizimi quyidagi jarayonlarni avtomatlashtirishga imkon 
beradi:

● tekshiruvga tayyorgarlik ko‘rish bosqichi (auditorlik riski va muhimlik darajasini aniqlash, auditning 
umumiy rejasi va dasturini tayyorlash, auditorlar uchun individual topshiriqlarni shakllantirish) ma’lumot
larini shakllantirish;

● tekshiruvni o‘tkazish bosqichi (auditorlik amallarini ishlab chiqish; auditorlik dalillarini to‘plash tartibini 
bayon qilish, audit ish hujjatlarini shakllantirish) ma’lumotlarini shakllantirish;

● tekshirilayotgan korxona faoliyati (statistik, moliyaviy va boshqaruv hisobi). tahlilini amalga oshirish.
Amaliyot shuni ko‘rsatmoqdaki, aksariyat korxonalarning buxgalteriya hisobi bilan shug‘ullanuvchi xo dim

lari o‘z ish faoliyati tashkillashtirishni axborot texnlogiyalarisiz tasavvur ham qilishmaydi. Ammo auditorlar 
va auditorlik firmalari haqida bunday deyish qiyin. Tabiiy savol tug‘iladi, nima uchun bunday sharoit yuzaga 

kelgan? Aslida mazkur holat teskari bo‘lishi kerakdek tuyuladi. Chunki auditordan cheklangan vaqt davomida 
qatta hajmli axborotni tahlil qilishi va uning asosida o‘z xulosa va tavsiyalarini berish talab etiladi. Nima uchun 
faqat bugungi kunga kelib auditorlik faoliyati informatsion texnologiyalar bozori shakllana boshladi? Fikri mizcha, 
buning bir nechta quyidagi omillarga asoslangan sabablari mavjud deb o‘ylaymiz (1jadval).

1-jadval: Auditorlik tekshiruvi jarayonida auditga oid dasturiy ta’minotni qo‘llanilmasligiga ta’sir etuvchi omillar1

Omil (sabab)lar 
turi Omil(sabab)ning mazmuni

Umumtarmoq

■ Auditorlik faoliyatini rivojlanishining dastlabki bosqichida mazkur bozorning past darajada 
rivojlanganligi;
■ Auditorlik tekshiruvi jarayonining to‘liq hujjatlashtirish imkoniyatining cheklanganligi va kasbiy fikrni 
shakllantirish kerakligi hamda talab qilinayotgan auditorlik faoliyatining o‘ziga xosligi;
■ Auditorlar kompyuter savodxonligining talab darajasida emasligi;
■ Audit jarayonining murakkab shakllanishi;
■ Auditorlik faoliyatining normativhuquqiy bazasi juda murakkab va katta hajmga ega ekanligi;
■ Amaliyotda audit o‘tkazishda yagona yondashuvning yo‘qligi; tekshirish davrida turli xil natijalar 
olinishi;
■ Auditorlik xulosasini tayyorlashda ularni tizimlashtirishdagi turli murakkabliklarning mavjudligi;
■ Xalqaro standartlar talablari darajasida audit o‘tkazishga o‘tish natijasida sohaga oid auditorlik 
xizmatlari hajmining oshib borishi;
■ Taqdim etilayotgan auditorlik xizmatlar sifati ustidan ichki va tashqi nazoratning kuchayishi;

Texnologik

■ Audit o‘tkazilayotgan korxona tomonidan turli xil buxgalterlik dasturiy ta’minotlarni qo‘llanilishi;
■ Auditorlik xizmatining mijozkorxona obyektlariga borgan holda amalga oshirilish (ko‘chma) 
xususiyati;
■ Auditorlik firmalari mijozlarining turli tarmoqlarga ixtisoslashganligi. Bu esa, qonunchilik 
talablarining o‘zgarishi sharoitida avtomatlashgan audit dasturlarini turli audit obyektlari faoliyat 
xususiyatlariga moslashtirish imkonini bermasligi.
■ Mijozlarda qo‘llaniladigan dasturiy ta’minot bazalarini o‘zlashtirish maqsadida auditorlarning turli 
dasturiy ta’minotni o‘rganish zarurati;
■ Auditorlik tekshiruvi natijalarining maxfiyligi va himoya qilish talablariga rioya qilish lozimligi;
■ Elektronraqamli imzodan foydalanish orqali ishchi va tekshiruvning yakuniy hujjatlarini elektron 
arxivlash imkoniyatining chegaralanganligi.

Barcha yuqorida qayd etilgan omillar bir tomondan audit sohasida taqdim qilinayotgan xizmatlar sifat dara
jasini oshirish quroli sifatida avtomatlashtirishni rivojlantirish sababi uchun kerak bo‘lsa, boshqa bir tomondan 
esa, auditorlar va dasturiy ta’minot ishlab chiquvchilar o‘rtasida tortishuvlar predmeti bo‘lib xizmat qiladi.

Auditorlik amaliyotida auditga oid dasturiy ta’minotni qo‘llanilishining dastlabki bosqichida auditorlik tashki
lotlarida quyidagi muammolar vujudga keladi:

● dasturiy ta’minotni qo‘llashning dastlabkisinov bosqichida auditorlik firmasi tarkibida maxsus mutaxas
sislarni yetishmasligi yoki mavjud emasligi;

● auditorlik firmalarida audit o‘tkazishning samarali va sinovdan o‘tkazilgan metodologiyasini mavjud 
emasligi.

● auditorlarning auditorlik dasturiy ta’minotining ahamiyati, uning auditorlik tekshiruvi jarayoniga ta’si
rining samarasi bo‘yicha malaka va ko‘nikma hamda tushunchalarining yetarli emasligi;

● auditorlarning auditorlik dasturiy ta’minotini qo‘llash orqali nazorat mexanizmini yuzaga kelishiga 
bo‘lgan qarshiligi yoki salbiy munosabatining mavjudligi.

Auditorlik tekshiruvida avtomatlashgan dasturiy ta’minotdan foydalanish tartibi Xalqaro buxgalterlar 
federat siyasi auditorlik amaliyoti Xalqaro qo‘mitasining quyidagi hujjatlarida o‘z ifodasini topgan:

■ “Kompyuter axborot muhitida audit o‘tkazish” nomli XAS (ISA “Auditing in a computer information sys
tems (CIS) environment”);

■ “Kompyuter axborot muhiti xususiyatlarini hisobga olgan holda ichki nazorat va auditorlik riskini baho
lash” nomli XAS (ISA “Risk assessment and internal control (CIS)characteristics and considerations”);

■ “Kompyuterlashtirilgan audit usullari” nomli XAS (ISA “Computer assisted audit techniques”).
O‘z navbatida, auditorlik amaliyotida qo‘llanilayotgan yuqoridagi dasturlar tekshiruvlarni avtomatlashti rishni 

ta’minlaydigan ko‘plab modullarni o‘z ichiga oladi. Ular tarkibida tekshiruvlarni o‘tkazish grafigini shakllanti
rishni ta’minlaydigan rejalashtirishni qo‘llabquvvatlash moduli, auditorlik rejasini tuzish va auditorlik vazifalarini 
bajarish hamda tekshiruvni o‘tkazish modullari dasturlarning asosiy imkoniyatlarini o‘zida mujassamlashtirgan.

1 Muallif tomonidan tayyorlangan.

SHozirgi jahon auditorlik amaliyotida ofis dasturlari, normativhuquqiy axborot tizimlari, buxgalteriya das

turiy ta’minotlari, moliyaviy tahlil dasturiy ta’minotlari bilan birgalikda auditga oid maxsus dasturiy ta’minot tur
laridan keng foydalanilmoqda (2jadval). “AUDIT XP” dasturi o‘zining funksional imkoniyatlari bilan boshqa 
auditga oid dasturiy ta’minot platformalaridan audit sifatini nazorat qilish imkoniyatining mavjudligi, namunaviy 
audit o‘tkazish uslubiyatining yaratilganligi, dasturning kamida bitta ishchi joy uchun mo‘ljallanganligi bilan farq 
qiladi. Shuningdek, mazkur dasturda auditni o‘tkazish uchun zarur bo‘lgan barcha muhim amallar jamlangan. 
Auditorlik guruhi lokal va tarmoq sharoitida ishlashi mumkin. Dastur asosida har bir auditor ishning o‘ziga 
tegishli qismini bajargandan keyin o‘z xulosalarini yagona bazaga kiritishi mumkin, shundan so‘ng katta auditor 
tomonidan ma’lumotlar jamlanmasi asosida auditorlik hisoboti, auditorlik xulosasi, audit o‘tkazilayotgan sub
yektda aniqlangan kamchiliklar ro‘yxati va ularni bartaraf etish yo‘llariga oid taklif va tavsiyalar tayyorlanishi 
mumkin.

2-jadval: Xalqaro auditorlik amaliyotida qo‘llaniladigan dasturiy ta’minot turlari2

№ Dastur Dastur maqsadi Ishlab chiqaruvchi Nashr yili
1 AuditNET Auditorlik faoliyatini avtomatlashtirish “Novie effektivnie texnologii” 2009

2 IT AUDIT: Auditor Auditni kompleks hajmda avtomatlashtirish “Mastersoft” MCHJ www.audit
soft.ru 2005

3 AUDIT XP
“Kompleks Audit” Auditorlik faoliyatini avtomatlashtirish “GoldbergSoft” kompaniyasi 

www.auditxp.ru 2005

4 “Ekspress 
audit:PROF

Auditorlik tekshiruvini avtomatlashtirishning 
majmuali tizimi

“Termika”N.P Barishnikov 
konsalting guruhi. www.termika.ru 2004

O‘zbekistonda yaratilgan dasturiy ta’minot turlari

5 AUDITSOFT

Tijorat banklari va xo‘jalik yurituvchi 
subyektlar ichki audit xizmatlari va auditorlik 
kompaniyalarini avtomatlashtirish uchun 
mo‘ljallangan

O‘zbekiston auditorlar palatasi 
(Karimov N.F.) 2007

6 Audit Sampling
Tijorat banklari kredit faoliyatini va 
Markaziy bank filiallari faoliyati auditi uchun 
mo‘ljallangan

Saxobov O.U., A.A.Bubnov 2008

7 FirstAudit
Tijorat banklari va yirik ishlab chiqarish 
korxonalarida ichki auditorlik tekshiruvi 
o‘tkazishga mo‘ljallangan

Karimov J.F., Karimov X.X. 2010

AUDIT XP dasturiy mahsulotlaridan foydalanish bizning nuqtayi nazarimizda, boshqa dasturlar bilan solish
tirganda bir qator quyidagi afzalliklarga ega:

● auditning (standartlarning) amaldagi federal qonunlari va Xalqaro audit standartlariga muvofiq nafaqat 
yirik, balki o‘rta, kichik auditorlik tashkilotlarining auditorlik faoliyatini avtomatlashtirish;

● ish hujjatlarini yuritishning sifat nazorati samaradorligini oshiradi;
● faoliyatning audit standartlari va korporativ standartlarga muvofiqligini ta’minlaydi;
● ushbu dasturda taklif etilgan standartlarning qo‘llanishi ishning to‘g‘ri tashkil qilinishi hisobiga audi

torlarning ish sifati va professional darajasini oshirish imkonini beradi;
● auditning barcha bosqichlarida auditorlarga turli bo‘limlarda audit tekshiruvi olib borish bo‘yicha majburi

yatlarni taqsimlashga imkon yaratuvchi import va eksport protseduralari, noutbuk turidagi kompyuter
lardan foydalangan holda safarda ishlash imkoniyatlari kiritilgan;

● audit o‘tkazishning barcha bosqichlarida 500 dan ortiq protsedura, blankalar, ma’lumotlar jadvali va 
hisobotlarni o‘z ichiga oladi;

● audit o‘tkazishning original, o‘ziga xos uslubidan foydalanishni taklif qiladi, bu usul hisobkitoblarning 
qurilgan algoritmi, tanlashni rejalashtirish, shakllantirish va tahlil qilish, aniqlangan kamchilik turlarini 
tanlash va audit bo‘limlari bo‘yicha xulosalar va yakuniy xulosalarni avtomatlashtirgan holda joylashti
rishni o‘z ichiga oladi;

● auditorlik tekshiruvi sifat nazorati usuli va tahliliy protseduralar bloki hamda moliyaviy tahlilni o‘z ichiga 
oladi;

● blanklarning qurilgan redaktori auditorlik protsedurasining mavjud bo‘lgan, yangi modifikatsiyalangan 
blanklarini yaratish, shuningdek, tashkilotning ichki standartlari asosida audit dasturini to‘liq o‘zgartirish 
imkonini beradi.

2 Muallif tomonidan tayyorlangan.

Barcha auditorlik tekshiruvi jarayonlari va barcha auditorlik xizmatlari jarayonining avtomatlashtirilishi nati
jasida auditor ishchi vaqtining samarasi, shuningdek, auditorlik tashkiloti barcha ishlarining sifati oshadi.

X U L O S A  V A  T A K L I F L A R
Mustaqil Davlatlar Hamdo‘stligiga a’zo davlatlar auditorlik amaliyotida bugungi kunda eng keng tarqal

 gan dasturiy ta’minot bu – AUDIT XP professional avtomatlashtirish dasturi hisoblanadi. Mazkur dastur yangi 
avlod texnologiyalari asosida ishlab chiqilgan va avvalgi avlod dasturidagi barcha yaxshi tomonlarni (mas
alan, foydalanishning soddaligi va qullayligi, ko‘p funksionallik, auditni olib borishdagi barcha bosqichlarda 
ma’lumotlar kiritishning majmuali avtomatlashtirilganligi va ma’lumotlarni qayta ishlash uslubining kengligi), 
shuningdek, avvalgi platformalarda amalga oshirilishi iloji bo‘lmagan yangi imkoniyatlar va texnologiyalarni o‘z 
ichiga qamrab olgan. Umuman olganda “AUDIT XP” dasturini buxgalteriya hisobini yurituvchi yuqori malakali 
mutaxassis uchun professional buxgalteriya dasturlari toifasiga kiritish mumkin, sababi u keyinchalik individual 
foydalanish maqsadida muayyan sozlashni talab etadi.

Bizningcha, bugungi kunda auditorlik dasturiy ta’minoti quyidagi talablarga javob berishi talab etilmoqda:
1. Amaldagi qonunchilik va xalqaro standartlar talablari asosida audit o‘tkazishning barcha bosqichlarini 

avtomatlashtirish va yagona mezonlar asosida standartlashtirish;
2. Shakllantirilgan auditorlik tekshiruvi natijalarini sifatli saqlash va mijozkorxona faoliyati tahlili natijalariga 

asoslangan amaliy tavsiyalar yoki qaror loyihalarini ishlab chiqish;
3. Auditning avtomatlashtirilgan dasturlari ularga qo‘yilgan kasbiy va axloqiy mahorat talabalariga javob 

berishi talab etilmoqda.
Fikrimizcha bugungi kunda yuqoridagi talablarni bajarish uchun quyidagilarni ta’minlash talab etiladi:
● auditni rejalashtirish, tekshirish va yakunlash bosqichlari algoritmini xalqaro standartlar va amaldagi 

qonun hujjatlari talablariga muntazam ravishda mosligining nazoratini amalga oshirish;
● tekshirilayotgan mijozkorxonada mavjud bo‘lgan buxgalteriya hisobiga oid dasturiy ta’minot bazasi 

ma’lumotlari bilan auditorlarni ta’minlash yoki dasturdan tekshirayotgan auditorlarni foydalanishini 
ta’minlash;

● audit o‘tkazish uslubiyati va tekshiruvni tashkil etish shakl va tartibqoidalarini dasturiy ta’minot tarkibiga 
muntazam kiritib borish yoki yangilab turish;

● tekshirilayotgan mijozkorxona faoliyatining zamonaviy tahlil usullari asosida zamonaviy boshqaruv 
qarorlarini qabul qilish texnologiyasi yoki algoritmini dasturiy ta’minot tarkibiga kiritish va uni yangilab 
borish;

● nafaqat audit o‘tkazish jarayonini, balki konsalting, autsorsing, huquq va baholash sohasidaga profes
sional auditorlik xizmatlari ko‘rsatish jarayonini avtomatlashtirish va boshqalar.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

